
				এই পাতাটির মুদ্রণ সংশোধন করা প্রয়োজন। 
পঞ্চম অঙ্ক
বিক্রমদেব
এস তবে প্রস্তুত হইয়া । যেতে হবে কাশ্মীরের রাজধানী মাঝে ।
(ইলা ও সর্থীর প্রস্থান ) যুদ্ধ নাহি
ভালো লাগে । শান্তি আরো অসহ্য দ্বিগুণ । গৃহহীন পলাতক, তুমি সুখী মোর চেয়ে ! এ সংসারে যেথা যাও, সাথে থাকে রমণীর অনিমেষ প্রেম, দেবতার
ধ্রুবদূষ্টিসম ; পবিত্র কিরণে তারি দীপ্তি পায় বিপদের মেঘ স্বর্ণময় সম্পদের মত । আমি কোন সুখে ফিরি দেশ দেশান্তরে, স্বন্ধে বহে জয়ধ্বজ, অন্তরেতে অভিশপ্ত হিংসাতপ্ত প্রাণ ! কোথা আছে কোন স্নিগ্ধ হৃদয়ের মাঝে প্রস্ফুটিত শুভ্রপ্রেম শিশিরশীতল। ধুয়ে দাও প্রেমময়ি, পুণ্য অশ্রুজলে এ মলিন হস্ত মোর রক্তকলুষিত ।
প্রহরীর প্রবেশ
প্রহরী
ব্রাহ্মণ এসেছে মহারাজ, তব সাথে
সাক্ষাতের তরে ।

	        এই পাতাটি অন্য কোনো ভাষায় উপলব্ধ নয়।

